[bookmark: _GoBack]Xaashida Xaqiiqda Qoyska: Adeegyada Magdhowga iyo Taageerada Soo-kabashada COVID-19  ee ardayda leh IEP-yada inta lagu jiro Cudurka Caalamiga ah ee COVID-19.
Bishii Ogosto 17, 2020, Waaxda Waxbarashada Hoose iyo Sare (DESE) waxay daabacday hagitaan loogu talagalay dugsiyada iyo degmooyinka si looga caawiyo inay la shaqeeyaan qoysaska si wadajir ah ey u caawiyaan ardayda leh Barnaamijyada Waxbarshada Gaarka ah (IEPs) inay ka soo kabsadaan sida ugu macquulsan hakatka dugsiyada ee dhacay COVID-19 awgeed. Tilmaanta ayaa loo yaqaan La-talinta Caawineed ee Farsamada Waxbarasho ee Gaarka ah ee Coronavirus (COVID-19) 2021-1: Adeegyada Magdhawga iyo Taageerada Soo-kabashada COVID-19 ee ardayda leh IEP-yada. Waxaad ka heli kartaa tilmaanta halkan: www.doe.mass.edu/sped/advisories/2021-1-covid-compservices.docx. 
Xaashidan Xaqiiqda waxay soo koobeysaa qodobbada ugu muhiimsan ee tilmaamaha DESE ee qoysaska. DESE waxay ku dhiirigalinaysaa qoysaska inay la xiriiraan barayaasha iyo maamulayaasha canugaaga, iyo inay ka hadlaan waxa hagida cusubi uga dhigan tahay adiga iyo canugaaga. Haddii aad deegaankaaga uga tirsan tahay Golaha La-talinta Waalidiinta ee Waxbarashada Gaarka ah (SEPAC), waxaad sidoo kale kala shaqayn kartaa dugsigaaga iyo degmadaada qorsheynta iyo dejinta siyaasadaha iyo dhaqamada oo caawin doona dhamaan ardayda leh IEPs, marka lagu daro canugaaga. 
____________________
Xuquuqda Ilmahaagu u Leeyahay Inuu Dhaqan-geliyo IEP-dooda iyo Waxbarashada Dadweynaha ee Bilaashka ah oo Haboon (FAPE)
Waa muhiim adigu inaad ogaatid in sharciga waxbarashada gaarka ah uu siiyo  arday kasta oo leh barnaamijka waxbarashada shaqsiga ah (IEP) ay tahay inuu lahaado Waxbarasho Dadweyne oo Bilaash ah kuna Haboon (FAPE). Waaxda Waxbarashada ee Mareykanka waxay caddeysay in ardayda leh IEPs ay qasab tahay inay helaan FAPE xitaa inta lagu jiro cudurka caalamiga ah. Si kastaba ha noqotee, FAPE waxay u muuqan karaan kuwa kala duwan COVID-19 awgii. Tusaale ahaan, si loo ilaaliyo caafimaadka iyo badqabka ardayda iyo barayaashooda, markii dugsiyadii la xiray gugii ilmahaagu waxay u badan tahay inuu helay waxbarida iyo adeegyo waxbarasho gaar ah isagoo isticmaalaya kombuyuutar ama taleefan, halkii uu ku jiri lahaa fasal. 
Qeexitaanno
Hagitaanka dugsiyada iyo degmooyinka waxaa ku jira, DESE waxay qeexday seddex nooc oo adeegyo ah si looga caawiyo ardayda qaba IEP yada inay ka soo kabtaan hakadyada dugsiga ee ka dhashay cudurka caalamiga ah markii Gudoomiyaha Gobolka amar ku bixiyay in waxbarashada shaqsiga ah la joojiyay, laga bilaabo Maarso 2020: 
1. Taageerada Guud ee Waxbarasho ee Soo Kabashada
Tani waa taageero ay dugsiyada iyo degmooyinku siin karaan dhammaan ardayda, oo ay ku jiraan ardayda leh IEP yada, si looga caawiyo inay dib usoo ceshtaan xirfadihii iyo aqoontii ay lumiyeen markii waxbarashadda shakhsiga ah la joojiyay guga cudurka caalamiga ah awgii, iyo in laga caawiyo inay bad-qabaan shucuur ahaan iyo bulsho ahaanba. 
2. Adeegyada Magdhawga ee COVID-19 
Kuwani waa baridda waxbarashada gaarka ah iyo adeegyada la bixiyo marka lagu daro adeegyada IEP socda ee ilmahaaga. Haddii ilmahaagu dib udhacay ama uusan wax horumar ah oo la taaban karo ka gaarin himilooyinkooda waxbarashada gaarka ah cudurka caalamiga ah awgiis, adeegyadan waxay si gaar ah wax uga qaban doona saameynta dib u dhaca, hakadka, baajinta, ama helitaan la'aanta adeegyada IEP
3. Adeegyada IEP-da ee Cusub
Ilmahaagu wuxuu u baahan karaa adeegyo waxbarasho gaar ah oo dheeri ah si wax looga qabto meelaha cusub ee baahida la xiriirta naafonimada. Hadday sidaas tahay, kuwan waxaa loogu yeeraa “Adeegyada Cusub ee IEP” Kooxda IEP-yada ee ilmahaaga ayaana ka wada hadli doona oo ku dari doona adeegyadan cusub ee IEP-ga ilmahaaga. 
Mudnaan siinta ardayda
Inkasta oo waxbarashadii ardayda oo dhami ay saamaysay isbeddelkii lama filaanka ahaa oo loo guurey waxbaridda iyo adeega fog, ardayda qaar ee qaba IEP yada waxay la kulmeen caqabado ka baaxad wayn kuwa kale. DESE waxay weydiisaneysaa iskuulada iyo degmooyinka inay mudnaanta siiyaan ardayda gaarka ah markay go'aaminayaan baahida adeegyadan. Kooxahan gaarka ah ee ardayda waa:  
· [bookmark: _Hlk45092954]Ardayda leh baahiyo adag oo baaxad leh: 
· [bookmark: _Hlk47473936]ardayda horeyba loogu aqoonsaday inay leeyihiin "baahiyo sare" ee nidaamka IEP ee foomka kujira cinwaankeedu yahay “ Naafonimada Aasaasiga/Baahida Heerka-PL 3.” Waxa ay ku xirantahay baahida  heerka ardaygu waa (1) halka ardaygu ka helo adeegyo (fasalka waxbarashada guud ama meel ka baxsan); (2) haddii adeegyadu ay bixiyaan barayaal guud, barayaal gaar ah, xirfadlayaal, ama adeeg bixiyeyaal la xiriira; iyo (3) boqolkiiba waqtiga inta lagu jiro maalinta dugsiga ee ardaygu helo adeegyada waxbarashada gaarka ah.
· ardayda aan ka qeybqaadan karin barashada fog sababo la xiriira baahiyahooda la xiriira naafonimada ama farsamo la’aan; 
· ardayda inta badan adeegsada isgaarsiinta la caawiya iyo mida bedelan (AAC); 
· ardayda guri la’aanta ah; 
· ardayda ku jira xanaanada korinta ama isku ururinta daryeelka; iyo 
· ardayda loo aqoonsaday inay yihiin Bartayaasha Ingiriiska; 
· Carruurta aan weli gaarin dugsiga barbaarinta ee qiimeyntooda u qalmitaanka ama bilowga adeegyada waxbarashada gaarka ah ee dugsiga barbaarinta dib loo dhigay ama la carqaladeeyay; iyo
· Ardayda 22 jirsatay inta lagu gudajiray joojinta waxbarashada shaqsiga ama 22 sano jirsan doonta saddexda bilood ee ugu horeysa sanad dugsiyeedka 2020-21, iyo kuwa barnaamijyadooda kala guurka la carqaladeeyay ama la joojiyay ka hor inta aysan ka waynaan. 

Waaxdu waxay ku talisay in waalidiinta iyo kooxda IEP ay si wada jir ah uga wada shaqeeyaan sidii go'aan looga gaari lahaa Adeegyada Magdhawga  COVID-19 ee ardayda kooxahan mudnaanta sare leh ugu dambayn Diseembar 15, 2020. 
Ardayda aan ku jirin kooxaha mudnaanta sare leh, shaqaalaha dugsiga ayaa xoogaa waqti qaadan doona si ay ugu kuur galaan ilmahaaga si ay u arkaan sida ay ula qabsanayaan jawiga cusub ee waxbarasho dayrtan. Waxay sidoo kale dib u eegis ku sameeyn doonaan xogta oo ay kaagala soo xiriiraan adiga wax ku saabsan ilmahaaga waxbarashadiisa iyo baahiyaha shucuureed.  Dugsiyada iyo degmooyinku way kula shaqeyn doonaan si loo hubiyo in ilmahaagu haysto adeegyada iyo taageerada ay u baahan yihiin.
Ka bilaabaya xogta
Dhammaan go'aamada ku saabsan Adeegyada Magdhawga ee COVID-19 oo canuggaagu u baahan karo waa inay ahaato mid shaqsi ahaaneed oo ku saleysan macluumaadka iyo xogta. Sababtoo ah ilmahaagu wuxuu ku qaatay dhowr bilood la jirkaada oo buuxa, dugsiyada iyo degmooyinku waxay mudnaanta siiyaan inay adiga kaa ururiyaan xogta iyo macluumaadka. Waxaad wada-hawlgalayaashaada dugsiga siin kartaa macluumaad muhiim ah oo ku saabsan heleelitaanka waxbarasho ee cunugaaga, kaqeybgalka, u fiirsashada, dhaqanka, horumarka, xirfadaha, khibradaha guriga, iyo saameynta cudurka caalamiga ah ee COVID-19 uu ku yeeshay. Kooxda waxay u baahantahay inay kaa bartaan haddii ilmahaagu dhib ku qabay helitaanka adeegyada durugsan naafonimadooda awgeed, dhibaatooyinka xagga internetka ama aaladaha koombiyuutarka, maxaa yeelay ilmahaagu wuxuu u baahday inuu helo tarjumaan ama agab la tarjumay, ama sabab kasta ha noqotee. 
Ka dib Kooxda IEP ee ilmahaaga (oo aad adiga ku jirto) ay eegaan dhammaan macluumaadka iyo xogta horumarka ilmahaaga ee ku aaddan himilooyinka IEP, Kooxda ayaa go'aamin doonta haddii ilmahaagu u baahan yahay adeegyadan iyo taageerooyinkaas. 
Go'aaminta taageerada ilmahaagu u baahanyahay
DESE waxay kugula talineysaa in adiga iyo xubnaha kale ee kooxda IEP-ga aad adeegsataan su'aalo sida kuwan oo kale ah si aad u hagtaan wada hadaladalkiina inta lagu jiro kulanka Kooxda. Khasab maahan in dhammaantood loo baahan yahay in la is waydiiyo oo laga jawaabo si go'aan looga gaadho haddii ilmahaagu u baahan yahay Adeegyada Magdhawga ee COVID-19. 
1. Miyaa adeegyada qaarkood ee ku jira barnaamijka waxbarashada gaarka ah ee ilmahaaga (IEP) la siin waayey? Ma jiraan adeegyo IEP ah oo ilmahaagu uusan qaabka fog ka helin markii la joojiyay waxbarashada shaqsiga ah?
2. Ilmahaagu miyuu lumiyey wax xirfad ah? 
3. Ilmahaagu miyuu ku guuldareystay inuu sameeyo horumar wax ku ool ah oo ku saabsan gaaritaanka himilooyinkooda waxbarashada gaar ahaaneed? 
4. Ilmahaagu miyuu ku guuldareystay inuu horumar wax ku ool ah ka sameeyo manhajka guud?
5. Ilmahaagu ma ubaahan yahay taageerooyin dheeri ah iyo/ama adeegyo kumeelgaar ah si looga caawiyo kasoo kabashada waqtiga aysan helin adeegyada fog? 
6. Waa maxay noocyada Taageerada Soo-kabashada Guud ee Waxbarasho Dugsigaaga ama degmadaadu bixin doonaan? Taakulaynta Guud ee Soo kabashada Waxbarasho Ma noqon doontaa mid kufilan inay ka caawiso ilmahaaga inuu dib u helo xirfadihiisii iyo aqoontiisii ay saamaysay markii waxbarashada shakhsiga ah dib loo dhigay COVID-19 dartii? 
7. Ilmahaagu ma u baahan doonaa Adeegyada Magdhawga COVID-19? Nooc noocee ah? Meeqa? Waxaa muhiim ah in la ogaado in adeegyadani aysan noqon karin saacado isku tiro sax ah ee adeegga IEP ee ay waayeen; hase yeeshe, adeegyadu waa inay wax ka qabtaan baahiyaha shaqsiyeed ee ilmahaaga. Ujeedada Adeegyada Magdhawga ee COVID-19 ayaa ah in laga caawiyo ilmahaaga inuu ka soo kabto hakadkii waxbarasho ee uu keenay cudurka caalamiga ah ee COVID-19. Adiga iyo xubnaha kale ee kooxda IEP-ga waxaad ka wada hadli doontaan adeegyada loo baahan yahay in la sameeyo.
8. Ilmahaagu ma u baahan doonaa Adeegyo IEP cusub? Noocee ah? Meeqa? Waxaad la go'aansan kartaa jaalkaada dugsiga in ilmahaagu u baahan yahay dib u qiimeyn ama tijaabin cusub haddii ilmahaaga aan weli laga tijaabin aagga cusub ee looga shakisan yahay naafonimo.
Qabanqaabinta kulanka Kooxda IEP ama la hadlida degmada iyadoon la iskugu yeerin kooxda IEP
Waxaa jira laba dariiqo oo adiga iyo degmada iskuulka aad uga wada hadli kartaan oo aad u go'aansan kartaan haddii ilmahaagu u baahan yahay Adeegyada Magdhawga COVID-19. Midka hore waa in la yeesho kulan IEP ah. Kulanku wuxuu noqon karaa Kooxda IEP-ga oo buuxa ah, ama haddii aad go'aansato inaysan muhiim ahayn in lala yeesho kulan IEP qof kasta oo kooxda ka tirsan, waxaad la kulmi kartaa oo keliya qaar ka mid ah xubnaha Kooxda. Tusaale ahaan, waxaad iska fahmi kartaa maadaama aad qiimeeynta qoraalka xissabta ilmahaaga aad haysatid, uma baahnid inaad la hadasho macalinka xisaabta ilmahaaga, inkasta oo macallinkaasi caadiyan ka qaybgeli doono kulanka Kooxda. Dugsigu wuxuu u baahanyahay inuu helo oggolaanshahaaga inuu yeesho kulan IEP ah iyadoo xubnihii caadiga ahaa aysan goobjoog ka ahayn.
Ikhtiyaar kale ayaa ah adiga iyo iskuulka degmada oo wadajira inaad doorataan inaadan qaban kulan IEP ah isla markaana aad iskuulka si aan rasmi ahayn ugala hadasho baahida cunugaaga ee ku aadan Adeegyada Magdhawga COVID-19. Xaaladdan oo kale, waxaad dareemi kartaa in baahida ilmahaaga si buuxda oo hufan loo dabooli karo adigoo si aan rasmi ahayn ugala hadlaya dugsigaaga. Waa doorka waalidka in laga boodo kulanka IEP oo taa badalkeeda maamulaha loogala hadlo baahida cunugooda ee Adeegyada Magdhawga COVID-19 Haddii aad go'aansato in kulanka IEP aanu loo baahnayn, degmadaadu waxay midan ku diiwaangelin doontaa qoraal ahaan. Go'aan kasta oo ku saabsan adeegyada ama taageerooyinka ayaa sidoo kale waxay degmadu u diiwaangelin doontaa qoraal hoos lagu sharxay.
Diiwaangelinta taageerada ilmahaagu u baahan yahay
Noocyada kala duwan ee taageerada ilmahaagu u baahanyahay ayaa loo diiwaangelin karaa siyaabo kala duwan. 
1. Dhammaan carruurtu way isticmaali karaan Taageerada Guud ee Soo kabashada Waxbarashada oo bixiya iskuulkooda. Dugsiyada iyo degmooyinku looma  baahna inaay qoraan oo ey ku siiyaan liiska taageerada guud ee soo kabashada waxbarashada ee ilmahaagu heli doono, laakiin waa fikrad fiican inaad kala hadasho adeegyadan Kooxda IEP ee ilmahaaga. Haddii aad qabtid su'aalo ku saabsan taageerada guud ee soo kabashada waxbarashada, waa fikrad fiican inaad la xiriirto macallinka ilmahaaga ama maamulaha dugsiga si aad wax badan uga ogaato sida dugsigu uga caawinayo ardayda oo dhan inay ku soo noqdaan waxbarashada dayrtaan. 
2. Haddii adiga iyo xubnaha kale ee kooxda IEP ee cunugaaga aad isku raacdaan kulanka IEP ama kulan aan rasmi ahayn oo ilmahaagu u baahan yahay Adeegyada Magdhawga ee COVID-19, degmadu waa inay qortaa nooca iyo xaddiga adeegga(yada), inta jeer ee adeega(yada) dhici doonaan iyo mudada, iyo sida loola socon doono horumarka ilmahaaga, iyo in gaadiid loo baahan yahay si loo helo adeegyadaas. Inta lagu jiro sanad-dugsiyeedka hadda lagu jiro, cunugaada waxaa laga yaabaa inuu qof ahaan ama si fog u helo adeegyada Magdhawga ee COVID-19. Degmadu waa inay isticmaashaa foomka DESE, Ogaysiiska Waxqabadka Degmada ee Dugsiga oo La Soo Jeediyay/N1, ama qoraalada kulanka, oona lagu siiyo nuqul luqaddaada hooyo ah.  
3. Adeegyo kasta ee IEP oo cusuyb ah oo loogu baahan yahay baahiyaha la xiriira naafonimada ee uu ilmahaagu qabo darteed waxaa lagu diiwaangelin doonaa Foomka IEP ama Foomka Waxka Beddelka IEP. 
Haddii aad dooneysay in dugsigu qaado tijaabo si loo ogaado haddii ilmahaagu u baahan yahay adeegyada waxbarashada khaaska ah, laakiin hawsha ay dib u dhacday sabab la xiriirta COVID-19
Markii dhismayaasha dugsiga si lama filaan ah loo xiray cudurka caalamiga ah awgiis, dugsiyada ma awoodin inay shaqsi ahaan ku qiimeeyaan ardayda. Tani waxay run ku ahayd ardayda da' kasta ha ahaadeen, hadii uu ku jiro dugsiga barbaarinta ama ka weynyahayba. Horey loo socdo, degmooyinku waa inay dhameystiraan qiimeynta si loo ogaado baahida adeegyada waxbarashada gaarka ah sida ugu dhaqsiyaha badan, oo ay kaala hadlaan sida ugu wanaagsan ee loo waafajin karo jadwalka tijaabada iyo qabashada kulamada IEP si aad u ogaato inuu ilmahaagu xaq u leeyahay, oo sidaa darteed ardayda helaan adeegyada ay u baahan yihiin.
Haddii qiimayntu muujiso in ilmahaagu u qalmo adeegyada waxbarashada gaarka ah, Kooxda IEP ayaa u samayn doonta IEP ilmahaaga. Marka adiga iyo xubnaha kale ee kooxda IEP-ga aad ka wada hadlaysaan baahiyaha cunugaaga inta lagu jiro kulanka IEP, hal go'aan oo aad isla qaadan doontaan ayaa ah in canugaaga uu ubaahan yahay Adeegyada Magdhawga ee COVID-19 sababtoo ah daahitaanka tijaabada iyo qabashada kulanka IEP. Tani waxay xaqiiq u tahay dhammaan ardayda dhowaan u qalma adeegyada waxbarashada gaarka ah ee go'aamintooda u qalmitaanka ay dib u dhacday curka caalamiga ah awgiis, oo ay ku jiraan carruurta yaryar ee ay soo gudbisay Waaxda wax ka Qabashada Degdeg ah (EI). 
Haddii ilmahaagu ka guuray degmo oo uu u guuray degmo kale ama uu dhiganayo xeer dugsi cusub oo sharciyaysan ama iskuul xirfadeed iyo farsamo
Haddii ilmahaagu dhigan doono iskuul degmo, iskuul madaxbanaan, ama dugsi farsamo gacmeed sannad dugsiyeedka 2020-21 taas oo ka duwan degmadii ama dugsigii uu ka soo qaatay Gu'gii 2020, markaa degmada cusub ama iskuulka ayaa mas'uul ka ah inuu kulmiyo Kooxda IEP si ay go'aan uga gaaraan haddii cunuggaagu u baahan yahay Adeegyada Magdhawga ee COVID-19 iyo/ama Adeegyada Cusub ee IEP. Degmada cusub ama iskuulka ayaa laga yaabaa inay ku casuumaan wakiil ka socda degmadii hore ama iskuulkiina inuu yimaado, maxaa yeelay degmooyinkii hore ayaa bixin doona Adeegyada Magdhawga ee COVID-19. 
Haddii ilmahaagu dhigto dugsi ka shaqeeya ama ansixiyey waxbarashada gaarka ah
Haddii ilmahaagu ku jiro meeleyn ka baxsan degmada, degmadda masuulka ka ah barnaamijka waxbarashada gaarka ah ee ilmahaaga ayaa qaban doonta kulan IEP ah. Degmadu waxay la shaqeyn doontaa iskuulka ka-shaqeeya ama ansixiyey waxbarashada gaarka ah si loo hubiyo in Kooxda ay hayaan dhammaan macluumaadka ay u baahan yihiin si loo tixgeliyo haddii cunuggaagu u baahan yahay Adeegyada Magdhawga ee COVID-19 ama Adeegyada Cusub ee IEP. 
Degmadaadu waa inay ku darto wakiil ka socda iskuulada ka shaqeeya ama ansixiyey waxbarashada gaarka ah dhacdo kasta ee wadahadal qorsheyn ah. haddii aad go'aansato inaadan qaban kulan IEP ah oo aad taas beddelkeeda kala hadasho baahiyaha ilmahaaga maamulka. 
Haddii ilmahaagu jiro ama uu jiri doono 22 sano jir inta u dhexeysa Maarso 17 iyo Diseembar 23, 2020
Haddii ilmahaagu 22 jirsanayo ugu dambayn 23 ka Deseembar ama 22 jirsaday markii la xiray dhismayaasha iskuulka, adiga iyo xubnaha kale ee kooxda IEP waxaad ka wada shaqeyn kartaan si aad ilmahaagu ugu wareejiso nolosha qaangaarka sida ugu fiican uguna macquulsan. Tilmaanta DESE waxay muujineysaa inay muhiim tahay in laqabto kulanka IEP, xitaa haddii 22ka guurada dhalashada ubadkaada ay horey u dhaaftay, haddii:
1. Ilmahaagu uu awoodi waayey inuu helo adeegyo intii lagu jiray joojinta lama filaanka ah ee waxbarashada shakhsiga ah.
2. Cunugaada uu dib udhacay ama ku guuldareystay inuu sameeyo horumar wax ku ool ah inta lagu gudajiray barashada durugsan.
3. Cunugaaga uu dhib weyn ku qabo kala guurka iyo isbadalka ku yimaada howlaha caadiga ah, eyna jirto walaac ah in ka joojinta waxbarashada shaqsiga ah ay sababi doonto u dhaqaaqid aan macquul aheyn oo ku aaddan howlaha wakaalada qaangaarka ah haddii aan la siinin adeegyo dugsi oo dheeraad ah 
4. Aysan jirin isku xirnaan, ama isku dayga ugu yar ee isku xirnaanta, loo sameynin hay'adaha qaangaarka ee quseeysa sida Guddiga Dhaqancelinta Massachusetts (MRC), Waaxda Horumarinta Adeegyada (DDS), ama Waaxda Caafimaadka Maskaxda (DMH). 
5. Adiga iyo ilmahaagu aad awoodi kari waydeen inaad raacdaan adeegyada kala guurka ah ee ey dejiyeen hay'adaha dadka waaweyn COVID-19 awgeed, ama hay'adda(daha) dadka waaweyn oo awoodi kari wayday inay kula soo gaaraan COVID-19 dartiis. 
6. Ilmahaaga oo laga filayey inuu buuxiyo shuruudaha go'aaminta kartida markay tahay 22ka dhalasho guuradooda laakiin aan awood uhelin inay sidaa sameyaan maxaa yeelay waxaa hakaday waxbarashada shakhsi-ahaaneed.
Maadaama ilmahaagu ka weyn yahay da'da 14, ilmahaaga waxaa sidookale lagu casuumi doonaa inuu ka soo qeyb galo kulanka IEP. Haddii ay adeegyo ka heli doonaan hay'ad dadka waaweyn ah, degmadu waxay ku casuumi doontaa wakiil ka socda hay'addaas inuu isna yimaado. Waa muhiim in shaqaalaha dugsiga iyo shaqaalaha hay'adda ay kula xiriiraan oo aykula shaqeeyaan si loo caawiyo ilmahaaga.
Shirka, adiga, cunugaaga, iyo xubnaha kale ee kooxda IEP-ga waxaad maskaxda ku hayndoontaan baahiyaha kala guurka ee canugaaga iyo qorshooyinka nolosha qaangaarka markaad tixgelinaysaan in cunugaagu ubaahan yahay Adeegyada Magdhawga ee COVID-19.
Maskaxda ku hay inaad adiguna haysato ikhtiyaar aad codsiga kulanka IEP-ga isaga dayn kartid, haddii aad dareento in baahida ilmahaaga lagu dabooli karo kulan aan rasmi ahayn sida kor lagu sharaxayba Xaashidan Xaqiiqda ah, ama haddii aad dareento in ilmahaagu mar hore si guul leh ugu gudbay nolosha dadka waaweyn oo aan baahi badan u qabin adeegyada dugsiga.
Xuquuqda sharciga
Haddii aad xiiseyneyso inaad waxbadan ka barato xuquuqdaada iyo tan ilmahaaga, fadlan eeg Ogeysiiska Waalidka ee Nidaamyada Illaalaynta. Haddii aadan ku raacsaneyn xubnaha kale ee kooxda IEP, waxaad fursad u leedahay inaad doorato tallaabooyinka xigxiga. Tusaale ahaan, waxaad cabasho u diri karta DESE Nidaamka Xallinta Dhibaatooyinka. Ama, waxaad la xiriiri kartaa Xafiiska Racfaanada Waxbarashada Gaarka ah (BSEA) si aad u weydiisato kulanka Kooxda IEP-yada oo la fududeeyey,  dhexdhexaadin, iyo/ama dhagaysiga dacwadda.  
Haddii aad su'aalo ka qabtid hagida DESE
Su'aalaha la xiriira Xaashidan Xaqiiqda ah ama dukumintiga hagista La-talinta Caawineed ee Farsamada Gaarka ah ee Coronavirus (COVID-19) 2021-1: Adeegyada Magdhawga ee COVID-19 iyo Taageerada Soo-kabashada ee ardayda leh IEP-yada, fadlan kala xiriir Xafiiska Xalinta Dhibaatooyinka DESE's 781-338-3700 ama compliance@doe.mass.edu. Wixii hagitaan iyo macluumaad dheeri ah ee laxiriira waxbarashada gaarka ah inta lagu gudajiro cudurka caalamiga ah ee COVID-19, fadlan booqo bogga waxbarashada gaarka ah ee DESE's Coronavirus/COVID-19 bogga. 

